ԱՄՓՈՓԱԹԵՐԹ
«ԲՈՒԾՈՂԻ ԻՐԱՎՈՒՆՔԻ ՏՐԱՄԱԴՐՄԱՆ ՀԱՄԱՐ ՆԵՐԿԱՅԱՑՎԱԾ ՀԱՅՏԻ ԵՎ ԻՐԱՎՈՒՆՔԻ ՏՐՄԱՆ ՎԵՐԱԲԵՐՅԱԼ ՏԵՂԵԿԱՏՎՈՒԹՅԱՆ, ԱՌԱՋԱՐԿՎԱԾ ԵՎ ՀԱՎԱՆՈՒԹՅԱՆ ԱՐԺԱՆԱՑԱԾ ՍՈՐՏԻ ԱՆՎԱՆՈՒՄՆԵՐԻ ՀՐԱՊԱՐԱԿՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1․  ՀՀ շրջակա միջավայրի նախարարություն
	                     27.11.2025

	
	1/16.7/13241-2025


	Ի պատասխան Ձեր 2025 թվականի նոյեմբերի 19-ի № 01/26078 գրության՝ հայտնում եմ, որ «Բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության, առաջարկված և հավանության արժանացած սորտի անվանումների հրապարակման կարգը հաստատելու մասին  Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	Ընդունվել է։

	2․  ՀՀ ֆինանսների նախարարություն
	04.12.2025

	
	01/11-1/27241-2025

	Ի պատասխան Ձեր սույն թվականի նոյեմբերի 19-ի N 01/26078-2025 գրության` ՀՀ ֆինանսների նախարարությունն ուսումնասիրել է «Բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության, առաջարկված և հավանության արժանացած սորտի անվանումների հրապարակման կարգը հաստատելու մասին» ՀՀ կառավարության որոշման նախագիծը, որի վերաբերյալ դիտողություններ և առաջարկություններ չունի:
	Ընդունվել է։

	3․ՀՀ գիտության, կրթության, մշակույթի և սպորտի նախարարություն
	28.11.2025

	
	01/9.1.1/39963-2025

	Հայտնում եմ, որ «Բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության, առաջարկված և հավանության արժանացած սորտի անվանումների հրապարակման կարգը հաստատելու մասին ՀՀ կառավարության որոշման նախագիծը քննարկվել է ՀՀ կրթության, գիտության, մշակույթի և սպորտի նախարարությունում, որի առնչությամբ, ընդհանուր առմամբ, առաջարկություններ և դիտողություններ չկան։ 
Միաժամանակ տեղեկացնում եմ, որ մասնագիտական կարծիք ստանալու նպատակով համապատասխան նախագիծն ուղարկվել է ՀՀ գիտությունների ազգային ակադեմիա և Հայաստանի ազգային ագրարային համալսարան:
	Ընդունվել է։

	4․ՀՀ գիտությունների ազգային ակադեմիա
	

	
	

	«Բուծողի իրավունքի տրամադրման համար ներկայացված հայտի և իրավունքի տրման  վերաբերյալ տեղեկատվության, առաջարկված և հավանության արժանացած սորտի անվանումների հրապարակման կարգը հաստատելու մասին» ՀՀ կառավարության որոշման նախագծի վերաբերյալ, ՀՀ ԳԱԱ  մոլեկուլային կենսաբանության ինստիտուտը ունի հետևյալ առաջարկները.
Ներկայացված նախագիծը և դրա հիմնավորումը ընդհանուր առմամբ կառուցված են իրավաչափ, համապատասխանում են «Բույսերի սորտերի պահպանության մասին» օրենքի պահանջներին և լիովին տեղավորվում են ՀՀ-ի՝ UPOV-ին անդամագրման արդյունքում ստանձնած պարտավորությունների շրջանակում։ Այնուհանդերձ, մի շարք կարևոր դիտարկումներ նպատակահարմար է հաշվի առնել՝ համակարգի ամբողջական, կանխատեսելի և արդյունավետ կիրառումն ապահովելու համար։
[bookmark: _Hlk216453505]1․ Նախագծում սահմանվում են պարտադիր հրապարակման ենթակա տվյալներ, սակայն բացակայում են հստակ սահմանները այն մասին, թե որ տվյալներն են համարվում ընդհանուր հասանելի, իսկ որոնք՝ գաղտնի կամ սահմանափակ հասանելիության։ UPOV համակարգում առկա են տեղեկատվության չհրապարակելու դեպքեր (օրինակ՝ գենետիկական բովանդակությամբ տեխնիկական նկարագրեր, որոշ ֆենոտիպային տվյալներ), որոնք տրամադրվում են միայն DUS փորձարկող մարմիններին։
	Ընդունվել է։

	2․Ծրագրով նախատեսված են անվանման առաջարկման և փոփոխության հրապարակման դրույթներ, սակայն բացակայում են. ա) անվանման վեճերի լուծման ընթացակարգերը, բ) անվանման մերժման հիմքերի ամբողջական ցանկ, գ) մերժման դեպքում հետադարձ կապի հրատարակման կարգի մանրամասնությունները։ Այս բացը կարող է առաջացնել իրավական վեճեր կամ վարչարարական խոչընդոտներ, հատկապես օտարերկրյա բուծողների հետ աշխատանքում։
	Չի ընդունվել։
Նոր սորտի համար առաջարկվող անվանումը, անվան գրանցման և օգտագործման հետ կապված փոխհարաբերությունների կարգավորվումը նախատեսվում է այլ իրավական ակտով,որը ներկայումս ընդունման գործընթացում է։ 

	3․ Նախագծում սահմանված են գործողությունները, բայց չեն սահմանվում դրանց իրականացման ժամկետները. օրինակ՝ ե՞րբ պետք է հրապարակվի հայտը, քանի՞ օրում պետք է հրապարակվի անվանման փոփոխությունը, իրավունքի մերժման մասին տեղեկատվության հրապարակման ժամկետը։
Վերոնշյալ փոփոխությունները կարող են ապահովել նախագծի իրավական, տեխնիկական և վարչարարական ամբողջականությունը և կնվազեցնեն հետագա կիրառական ռիսկերը։
	Ընդունվել է։


	5․Հայաստանի ազգային ագրարային համալսարան
	

	Հայտնում ենք մեր կողմնակից դիրքորոշումը Հայաստանի հանրապետությունում բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության, առաջարկված և հավանության արժանացած սորտի անվանումների հրապարակման հետ կապված հարաբերությունների կարգավորման վերաբերյալ:
Միաժամանակ առաջարկում ենք նախագծում կատարել որոշ խմբագրումներ: Մասնավորապես՝ 
	Ընդունվել է։                                                                                   

	1. 1․4-րդ կետում միջազգային հղման համար բառերի փոխարեն գրել միջազգային հղման համարը։
	Չի ընդունվել։
4-րդ կետում նշված բառի ներկայացված հոլովաձևը համահունչ է նախադասության բովանդակությանը։


	2․Միջազգային գրանցամատյանում գրանցված լինելու դեպքում լրացուցիչ տեղեկատվություն կարող է համարվել նաև փորձարկման կայանը, տեղը և ժամկետը:
	                       Չի ընդունվել։
Նախագծում ներկայացված լրացուցիչ տեղեկատվությունը բխում է UPOV պահանջներից։ 

	3․ 8-րդ կետ երկու անգամ է նշված:

	Ընդունվել է։     

	6․ ՀՀ արդարադատության նախարարություն
	02․02․2026

	
	/27.2.3/3776-2026

	1․Նախագծի 1-ին կետով նախատեսված հավելվածի 2-րդ կետի համաձայն՝ Բուծողի իրավունքի տրամադրման համար ներկայացված հայտի և իրավունքի տրման վերաբերյալ տեղեկատվության, առաջարկված և հավանության արժանացած սորտի անվանումների հրապարակումն իրականացնում է Հայաստանի Հանրապետության էկոնոմիկայի նախարարության (այսուհետ` լիազոր մարմին) «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպությունը (այսուհետ՝ Կազմակերպություն):
Այս կապակցությամբ առաջարկում ենք նախատեսել, թե նշված տվյալների հրապարակումը ինչ ձևաչափով և ինչ հարթակում պետք է իրականացվի։
	Ընդունվել է։

	2․ Նախագծի 1-ին կետով նախատեսված հավելվածի 3-րդ կետի համաձայն՝ նոր  սորտի պահպանության նպատակով բուծողի իրավունքի տրամադրման համար ներկայացված հայտը և իրավունքի տրման վերաբերյալ տեղեկատվությունը, առաջարկված և հավանության արժանացած սորտի անվանումների հրապարակումները պարունակում են պարտադիր և լրացուցիչ տեղեկատվություններ։  
Հաշվի առնելով այն հանգամանքը, որ հրապարակումները ոչ միշտ են պարունակում և՛ պարտադիր, և՛ լրացուցիչ տվյալներ՝ առաջարկում ենք այդ եզրույթները տարանջատել կամ շաղկապով։
	Ընդունվել է։

	3. Նախագծի 1-ին կետով նախատեսված հավելվածի 5-րդ կետի համաձայն՝ առաջարկվող անվանումների վերաբերյալ տեղեկատվությունը կարող է հրապարակվել բուծողների իրավունքների նոր դիմումների վերաբերյալ տեղեկատվության հետ միասին: Հնարավոր է, որ դիմումի ներկայացման կամ հրապարակման պահին բուծողը չկարողանա անվանում առաջարկել: Նման դեպքերում բուծողը կարող է տրամադրել իր կողմից երաշխավորագիր, որի հիման վրա դիմումը կհրապարակվի: Երբ առաջարկվող անվանումը հասանելի դառնա, այն պետք է հրապարակվի անվանումներին վերաբերող բաժնում:
Այս կապակցությամբ առաջարկում ենք հստակեցնել, թե բուծողի կողմից երաշխավորագիրը ինչ ձևաչափով պետք է ներկայացվի, այդ թվում՝ ինչ բնույթի տվյալներ պետք է ներառվեն դրանում, որոնք պատշաճ կհիմնավորեն հետագայում բուծողի կողմից անվանման ներկայացումը։ 
	Ընդուվել է։

	[bookmark: _Hlk221703698][bookmark: _Hlk221704052] Նախագծի հավելվածի 7-15-րդ կետերը սահմանում են, որ (նոր և նախկին) հայտատուի, բուծողի (նոր և նախկին) ներկայացուցչի/լիազորված անձի, բուծողի իրավունքը կրողի և նախկին կրողի վերաբերյալ տվյալները հրապարակվում են, սակայն նշված իրավադրույթներում հստակեցված չեն հիշյալ անձանց հրապարակվող տվյալների սպառիչ ցանկը։ Ֆիզիկական անձ հայտատուի, լիազորված անձի վերաբերյալ տեղեկությունների հրապարակումը «Անձնական տվյալների պաշտպանության մասին» ՀՀ օրենքի (այսուհետ նաև՝ ԱՏՊ օրենք) իմաստով հանդիսանում է անձնական տվյալների մշակում (անձնական տվյալի մշակում է համարվում տվյալի հետ կատարվող ցանկացած գործողությունը, այդ թվում՝ հրապարակումը, ԱՏՊ օրենքի 3-րդ հոդված, 1-ին մաս, 2-3-րդ կետեր)։ 
Հարկ է նշել, որ ԱՏՊ օրենքի համաձայն՝ առանց տվյալների սուբյեկտի (անձ, որին վերաբերում են անձնական տվյալները) համաձայնության անձնական տվյալների մշակումն օրինական է, եթե տվյալներ մշակելն ուղղակիորեն նախատեսված է օրենքով (ԱՏՊ օրենքի 8-րդ հոդված, 9-րդ հոդվածի 5-րդ մաս): Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքն (կամ դրա հիման վրա ընդունված ենթաօրենսդրական նորմատիվ իրավական ակտն) ուղղակիորեն և հստակ պետք է սահմանի անձնական տվյալների մշակման բոլոր բովանդակային պայմանները, որոնց թվում է մշակման ենթակա (տվյալ դեպքում՝ հրապարակվող) անձնական տվյալների սպառիչ ցանկի սահմանումը:  Անձնական տվյալների մշակումն օրենքով ուղղակիորեն նախատեսելու պահանջը նպատակ ունի օրենքի համար ապահովել այնպիսի որոշակիություն (ինչպես ԱՏՊ օրենքի 10-րդ հոդվածն ապահովում է համաձայնության հիման վրա անձնական տվյալների մշակման դեպքում), որ որևէ կասկած չպետք է մնա, որ օրենքը նախատեսել է այդ անձնական տվյալների մշակումը: 
Այսպիսով, ելնելով վերոգրյալից՝ անհրաժեշտ է Նախագծում սահմանել հայտատուի/բուծողի իրավունքը կրողի, նրա ներկայացուցչի/լիազորված անձի՝ հրապարակման ենթակա անձնական տվյալների սպառիչ ցանկը։
Հրապարակման ենթակա անձնական տվյալների ցանկը Նախագծով սահմանված չլինելու պարագայում պարզ չէ, թե արդյոք հրապարակվող անձնական տվյալների շարքում լինելու են ֆիզիկական անձ հայտատուի, լիազորված անձի անձնագրային տվյալները և հանրային ծառայության համարանիշը։ Անհրաժեշտ է նշել, որ հիշյալ անձնական տվյալները, պայմանավորված մարդուն ճշգրտորեն նույնականացնելու իրենց հատկությամբ, հանդես են գալիս ՀՀ-ում տարաբնույթ իրավահարաբերությունների մեջ (օր՝ պետական և տեղական ինքնակառավարման մարմիններից էլեկտրոնային ծառայություններ ստանալիս) մտնելիս որպես անձի ինքնությունն ուղղակիորեն հաստատող առաջնային գործիքներ։ Հետևաբար, անձնագրային տվյալների և ՀԾՀ-ի հրապարակումը կարող է օբյեկտիվորեն հանգեցնել այդ տվյալը լայն շրջանակի անձանց հասանելի դարձնելուն, որն էլ իր հերթին այլ անձանց կողմից ոչ իրավաչափ նպատակներով օգտագործելու իրական հնարավորություն է ստեղծում, և այդ անձնական տվյալների զգայուն, մարդու նկատմամբ միջամտող բնույթով պայմանավորված՝ այլ անձանց կողմից այդ տվյալների ոչ իրավաչափ նպատակներով օգտագործումը մարդու համար առաջացնում է բացասական ազդեցություն, հետևանքներ։ Ուստի, առաջարկում ենք ձեռնպահ մնալ հայտատուի և նրա լիազորված անձի անձնագրային տվյալները և ՀԾՆ հրապարակման ենթակա տվյալների ցանկում ներառելուց, եթե առկա է այդպիսի մտադրություն, քանի որ այդ տվյալների հրապարակումը խնդրահարույց է ԱՏՊ օրենքի 5-րդ հոդվածի 1-ին մասով սահմանված անձնական տվյալների մշակման համաչափության սկզբունքի չափավորության չափանիշի տեսանկյունից, որը նշանակում է, որ տվյալ անձնական տվյալի մշակումն/հրապարակումն իր ձևով, եղանակով պետք է լինի մշակմամբ հետապնդվող նպատակին հասնելու տեսանկյունից մարդու նկատմամբ առավել քիչ միջամտող ազդեցություն ունեցողը հնարավոր բոլոր տարբերակների շարքում։
	Ընդունվել է։

	5․ Նախագծի 1-ին կետով նախատեսված հավելվածի 17-րդ և 18-րդ կետերում «UPOV» և «DUS» եզրույթներն անհրաժեշտ է նախատեսել նաև հայերեն տառադարձությամբ՝ համաձայն «Նորմատիվ իրավական ակտերի մասին» օրենքի 10-րդ հոդվածի 2-րդ մասի, ըստ որի՝ Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Ընդունվել է։

	6․ Նախագծի 1-ին կետով նախատեսված հավելվածի 18-րդ կետում առաջարկում ենք նախատեսել, որ բողոքները և դիմումները քննարկվում են լիազոր մարմնի կողմից՝ «Վարչարարության հիմունքների և վարչական վարույթի մասին» օրենքի պահանջներին համապատասխան։
	Ընդունվել է։



